
Nifae I Prea from ol Pipol
O L  S K R I P J A  S T O R I

Nifae i go long garen blong hem. Hem i klaem long taoa long garen mo prea long God long ples ia. Hem i prea 

from ol pipol.

Nifae i wan profet. Hem i karem nem blong hem long Nifae we i karem ol buk we oli wokem long bras. 

Hem i wari long ol pipol ia. Oli stop blong folem God. 

Sam pipol oli luk save Nifae long taoa. Oli stop blong lisin mo karem tugeta ol narafalawan blong lisin. Taem 

Nifae i finis blong prea, hem i luksave se oli stap lukluk mo hem i stat blong tijim olgeta.

Nifae i askem ol pipol blong sakem sin. Sam long olgeta oli no laekem wanem Nifae i tijim. !Be plante 

narafala oli lisin! Ol pipol oli stat blong sakem sin mo jenisim fasin blong olgeta. ●

Yu save ridim stori ia long 
Hileman 7:10–17 mo 8:7–10.


